
Ishvaraproktam Panchavimshatimurtikathanam

ఈశ్వరప్రోక్తం   పఞ్చవింశతిమూర్తికథనమ్
Document Information

Text title : Ishvaraproktam Panchavimshatimurtikathanam

File name : IshvaraproktaMpanchaviMshatimUrtikathanam.itx

Category : shiva, viMshati, shivarahasya

Location : doc_shiva

Transliterated by : Ruma Dewan

Proofread by : Ruma Dewan

Description/comments : shrIshivarahasyam | IshvarAkhyaH dashamAMshaH | adhyAyaH 47 | 2-

42||

Latest update : September 14, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 14, 2024

sanskritdocuments.org



Ishvaraproktam Panchavimshatimurtikathanam

ఈశ్వరప్రోక్తం   పఞ్చవింశతిమూర్తికథనమ్

(శివరహస్యాన్తర్గతే  ఈశ్వరాఖ్యే)
- శివగౌరీసంవాదే -

దేవ్యువాచ ।
దేవ దేవ మహాదేవ కరుణాకర శఙ్కర ।
వేదాన్తైర్నిర్గుణో   దేవః కథితస్త్వం మహేశ్వర ॥ ౨॥
త్వల్లిఙ్గం   నిర్గుణం  సాక్షాత్పూజితం ముక్తిదాయకమ్ ।
అమూర్తస్యాపి మూర్తత్వం కథం దేవ మహేశ్వర ॥ ౩॥
స్కన్ద ఉవాచ ।
ఇతి దేవ్యా తయా పృష్టస్తుష్టో  దేవ ఉవాచ తామ్ ।
రహస్యం గోపనీయం తే నారవ్యేయం యస్య కస్యచిత్ ॥ ౪॥
శివ ఉవాచ ।
శ‍ృణుష్వ గిరిజే ధన్యం మూర్తీనాముద్భవం మమ ।
అమూర్తస్యాపి మే లోక హేతవేమూర్తయః కృతాః ॥ ౫॥
లిఙ్గం  మే నిర్గుణం  సాక్షాత్ పరమానన్దదాయకమ్  ।
సద్యోజాతోద్భవాః పఞ్చ పఞ్చ తత్పురుషోద్భవాః ॥ ౬॥
అఘోరసమ్భవాః పఞ్చ వామదేవభవాః శివే ।
ఈశానసమ్భవాః పఞ్చ తేషాం నామాని మే శ‍ృణు ॥ ౭॥
మహాలిఙ్గోద్భవం (ః) శ్రీమాన్  దక్షిణామూర్తిమీ(రీ)శ్వరి ।
ఏకపాదం(దః)సుఖాసీనం(నః) విఘ్నేశానుగ్రహే  రతమ్(ః) ॥ ౮॥
సదోభవామూర్తయో మీ(మూః) తత్పూరుషభవాః శ‍ృణు ।
సోమాస్కన్దో వృషారూఢః పురత్రయవిదారణః  ॥ ౯॥
చణ్డేశ్వరానుగ్రహదకామఘ్నః   కాలదారణః ।
అఘోరసమ్భో దేవి కాలదారణతః ప్రియే  ॥ ౧౦॥

గజసంహరణో వీరభద్రో భిక్షాటనేశ్వరః ।
కిరాతరూపీ కఙ్కాలః కల్యాణాకృతిసున్దరః  ॥ ౧౧॥
వామదేవభవాః పఞ్చమూర్తయోఽమీ(మూః) గిరీన్ద్రజే  ।
విష్ణుచక్రప్రదాతా    చ దేవః కాన్తార్ధవిగ్రహః   ॥ ౧౨॥
గౌరీసహాయో వైకుణ్ఠనేత్రార్చ్యశ్చన్ద్రశేఖరః     ।
ఈశానవక్త్రసమ్భూతా మూర్తయోఽమీ(మూః)మమైవ  హి ॥ ౧౩॥
జలధరాన్తకో నాట్యకోవిదః కాలభైరవః  ।
శరభో విధిగోవిన్దజనకో  నాగభూషణః ॥ ౧౪॥
అన్ధకారిర్విరూపాక్షో  విరాపో దిగమ్బరః ।
కైలాసనాథః  కల్పాన్తరుద్రః  కర్పూరసున్దరః  ॥ ౧౫॥
కాలాగ్నిరుద్రః  శూలాసిధరో వ్యాఘ్రాజినామ్బరః  ।
పఞ్చవక్త్రో వృద్ధవిప్రరూపీ   చ మునిరూపధృక్ ॥ ౧౬॥
షోడశాబ్దాకృతిః  సాక్షాదఘోరాగ్నినివారణః ।
జ్వరార్తిశమనో విష్ణువల్లభో   భక్తవత్సలః ॥ ౧౭॥
విధిమస్తకసంహర్తా పార్వతీప్రణయాత్మకః  ।
గఙ్గాధరశ్చన్ద్రధరో   మృగహస్తశ్చతుర్భుజః ॥ ౧౮॥
భూతేశ్వరః కోటిరుద్రమూర్తిఃశక్తిలసత్కరః   ।
పఞ్చబ్రహ్మోద్భవాః  సర్వే కామదాః శాన్తవిగ్రహాః  ॥ ౧౯॥
ఏవం ధ్యాయన్తి యేమూర్తీః తేషాం జ్ఞానం  భవేచ్ఛివే ।
తేభ్యో విశిష్టా దేవేశి తిస్రః  స్యుర్మూర్తయో మమ ॥ ౨౦॥
జ్ఞానదా  దక్షిణామూర్తిః సచ్చిద్రూపా  నిరామయా ।
మునీనాం జ్ఞానదాత్రీ  చ మూర్తిః సోపనిషచ్ఛ్రుతా ॥ ౨౧॥
కైవల్యశ్రుతిబోధ్యా   శ్రీమూర్తిర్మమ  మహేశ్వరి ।
ఉమాసహాయా త్ర్యక్షా  చ నీలకణ్ఠా విముక్తిదా ॥ ౨౨॥
శ్రీరుద్రకథితా   చేయం సభాపతిరితి స్థిరా  ।
ఆసాం(సు)మూర్తిషు చోత్కృష్టా కైవల్యశ్రుతిదర్శితా   ॥ ౨౩॥
మూర్తిః పరతరా శమ్భోరమూర్తస్యాప్యసఙ్గినః  ।
కల్పయన్తి కథా జోషం స్వాధికారానురూపతః ॥ ౨౪॥

2 sanskritdocuments.org



ఈశ్వరప్రోక్తం   పఞ్చవింశతిమూర్తికథనమ్

ధ్యాయేత జ్ఞానమిత్యాఘాః  శ్రుతయో  ధ్యానకర్మణి ।
ప్రవృత్తాస్తా  మహాదేవి ధ్యానమీశే విముక్తిదమ్ ॥ ౨౫॥
విష్ణుబ్రహ్మేన్ద్రరుద్రాణాం     జననీయా పరా శివా ।
సైవోమా  ప్రోచ్యతే  వేదైస్తయా  యుక్తో మహేశ్వరః ॥ ౨౬॥
అసఙ్గోఽపి  పరానన్దసచ్చిద్ధర్మసుఖోఽద్వయః   ।
మాయాసా ప్రకృతిర్జ్ఞేయా   ఊస మాయీ పరమేశ్వరః ॥ ౨౭॥
తస్యావయవభూతం యజ్జగదేతత్ప్రకాశతే  ।
నైవ (నేహ)నానాస్తిభూతేభ్యోఽప్యతిరిక్తం జగన్మునే ॥ ౨౮॥
తపసైవ  మనోజ్ఞేయం  నిష్క్రియం శాన్తమవ్యయమ్ ।
అగన్ధరసరూపాదిస్పర్శం  యత్తన్మనోఽతిగమ్ ॥ ౨౯॥
ధ్యానధ్యేయాదిరహితం నిష్కలం తత్తురీయకమ్ ।
మనోధర్మోధ్యానవిధిస్తన్మనోఽతిమమం మునే ॥ ౩౦॥
తత్తస్మాత్సకలం శమ్భుం నిష్కలం సమ్ప్రపూజయేత్ ।
హృదాకాశే భాసమానం నీవారాంశకణాకృతి ॥ ౩౧॥
జ్వలన్తమనిశం వహ్నిం తచ్ఛిఖాయాం మహేశ్వరమ్ ।
ఆకాశే నిర్మలే శుద్ధే భాసమానం సుశీతలమ్ ॥ ౩౨॥
సోమమణ్డలమాపూర్ణమచలం   దృష్టిగోచరమ్  ।
ధ్యాత్వా మధ్యే మహాదేవముమయా సహితం శివమ్ ॥ ౩౩॥
శుద్ధస్ఫటికసఙ్కాశం  చన్ద్రరేఖావతంసకమ్  ।
త్రిలోచనం  చతుర్బాహుం నీలగ్రీవం  పరాత్పరమ్ ॥ ౩౪॥
ధ్యాయేన్నిత్యం ధారణాయా ఘటికాపఞ్చకం మునే ।
ఆదిత్యమణ్డలే  వాపి సోఽహమిత్యపి సత్తమ ॥ ౩౫॥
హిరణ్మయశ్మశ్రుకేశం  హిరణ్మయనఖం శివమ్ ।
హిరణ్యబాహుం వరదమమ్బికాపతిమీశ్వరమ్ ॥ ౩౬॥
ధ్యాయేన్నిత్యం సదాభ్యస్య సోఽహమస్మీతి భావయన్ ।
స్థానేష్వేతేషు  విప్రేన్ద్ర   ధ్యాయేత పరమేశ్వరమ్ ॥ ౩౭॥

శ్రీపర్వతం  శిరఃస్థానం  కేదారం తు లలాటకమ్ ।
వారాణసీ భ్రువేర్మధ్యే  విజ్ఞేయా  ధ్యానకర్మణి ॥ ౩౮॥
కురుక్షేత్రం  కణ్ఠమేతత్ప్రయాగం  కుచముచ్యతే ।
చిదమ్బరం తు హృన్మధ్యమాధారః కమలాలయః ॥ ౩౯॥
ఏషు స్థానవరేష్వీశం  భావయేద్దేహగేషు  చ ।
హృదయే నృత్యమానం మాం నిధ్యాయేత త్వయా సహ ॥ ౪౦॥
ఆత్మతీర్థానిరతో  భౌతికం తీర్థముత్సృజేత్  ।
అత్యల్పోఽపి యథా వహ్నిః శుష్కమార్ద్రం  చ నాశయేత్ ॥ ౪౧॥
ధ్యానాభ్యాసస్తథాల్పోఽపి మహత్పాపం వ్యపోహతి ॥
ఈశ ఉవాచ ।
ధ్యానమేతదగజే విముక్తిదం
చన్ద్రచూడచరణస్య  కేవలమ్ ।
యస్య తస్య హృదయే వసతీశ-
స్తస్య ముక్తిమహమేవ దిశామి ॥ ౪౨॥
॥ ఇతి శివరహస్యాన్తర్గతే  ఈశ్వరప్రోక్తం   పఞ్చవింశతిమూర్తికథనం సమ్పూర్ణమ్  ॥
-॥ శ్రీశివరహస్యమ్  ।ఈశ్వరాఖ్యః దశమాంశః ।అధ్యాయః ౪౭ పఞ్చవింశతిమూర్తికథనమ్
। ౨-౪౨॥

- .. shrIshivarahasyam . IshvarAkhyaH dashamAMshaH . adhyAyaH 47 pa nchaviMshatimUrtikathanam

. 2-42..

Notes:

Upon being asked by Devī దేవీ; Śiva శివ explains about His Manifest Form i.e. Mūrta

మూర్త despite Him being Formless i.e. Amūrtaఅమూర్త.
Śiva శివ describes about His Twenty Five Fold Form i.e. PañcaviṃśatiMūrti

పఞ్చవింశతిమూర్తి that manifested as each of His Five Aspects/Faces (viz. Sadyojāta

సద్యోజాత, Vāmadevaవామదేవ, Aghoraఅఘోర, Tatpuruṣa తత్పురుష and Īśānaఈశాన
multiplied five times.

